
Azərbaycan cəmiyyətinin “özünütəftiș”i
, MƏ4A/Ə

&əmiyyətin ³özünütəftiş´i  
nə deməkdir"

Hər bir inkişaf edən cəmiyyət mütləq 
zaman-zaman özünün tarixinə, kimliyinə, 
mənəvi-mədəni, əxlaqi özəlliklərinə fərqli 
bucaq altında baxır və bu mənada özünü-
yaratma və təşkiletmə fəlsəfəsini “təftiş” 

edir. Bu, qövmün meydana çıxan yeni şərt-
lər fonunda daxilən “özünüyeniləşdirmə” 
fəallığıdır ki, başlıca məqsədi yeni tarixi 
şəraitdə varlığı və inkişafını təmin edə bil-
sin. Bu anlamda yeni şəraitə uyğunlaşsın, 
onun çağırışlarını öz maraqları sahəsində 
qiymətləndirə bilsin. 

Bu proses müəyyən anlamda qövmün 
özünəqayıdışıdır. İllərlə müəyyən etdiyi 
bir sıra dəyərləri növbəti dəfə tarixin sına-
ğından keçirməkdir. 

Bütün aktiv xalqlar üçün bu cür dav-
ranış xarakterikdir. Onlar başqa səbəblərlə 
yanaşı, həm də özünü yenidən “nəzərdən 
keçirmək”, “yenidən sosial, siyasi, mənə-
vi-mədəni qiymətləndirmək” və bu anlam-
da “özünütəftiş etmək” keyfiyyətinə görə 
var olur və inkişaf potensialını genişləndi-
rirlər.

Ancaq bu proses elmi təfəkkürün nu-
runda işıqlandırılanda çox “hamar”, “yalnız 
müsbət tonlu”, “hər kəsin hurreylə birləşib 
vahid mövqeyə gəlməli olduğu hadisə” 
kimi görünsə də, reallaşması mürəkkəb, 
ziddiyyətli və çox incə “insani məqamları” 
ehtiva edən kollektiv özünütəsdiq olayıdır. 
Cəmiyyətin, ümumiyyətlə, özünütəftişinin 
nəzəri obrazı ilə konkret qövm üçün onun 
praktiki təzahürünün qarşılıqlı münasibət-
ləri sahəsində “müasir Azərbaycan cəmiy-
yətinin ictimai şüuru özünü necə və hansı 
məqsədlə “təftiş” edir"” sualına cavab ax-
tarışları çox aktualdır. 

Bu gün müşahidə etdiyimiz və top-
lumun çox müxtəlif xüsusiyyətlərini təf-
tiş etmək xarakteri ilə seçilən cəhdlərin 
izahı üçün nəzəri səviyyədə “sosiumun 
özünütəftişi” anlayışının vacib olan xü-
suslarına (özəl nəsnələrinə, sosial-mənəvi 
parametrlərinə, sosial-psixoloji əyaniləş-
mələrinə və s.) baxaq. 

³gzünütəftiş´in özünü yenidən 
yaratmaqdan fərqi

Cəmiyyətin bir-birindən müxtəlif as-
pektlərdə fərqləndiklərinə kimsə şübhə 
etmir. Bu kontekstdə fərqli faktorlar üzrə 
təsniflər aparıla bilinir. Onların sırasında 
müasir dövr üçün cəmiyyətlərin öz dövlət-
lərinə malik olub-olmamaları mühüm pa-
rametr hesab olunur. Çünki bu zaman mil-
lət-dövlət münasibətləri fonunda müxtəlif 
xarakterli olduqca düşündürücü aktual 
məsələlər meydana çıxır. Və hətta onları 
həll edə bilməyən qövmlərin dövlətlərini 
itirməsi riskini və təhlükəsini gözardı et-
mək faciə olur. Bir neçə nümunə göstərək. 

Artıq müstəqil dövləti olan bir toplu-
mun “özünütəftişi” həm də özünü yeni-
dən yaratmasımı deməkdir" Axı bir millət 
(cəmiyyət, toplum, sosium) artıq mövcud 
olduğu mənəvi, əxlaqi, mədəni, dövlətqur-
ma fəlsəfəsi, identikliyi və s. üzrə dövlətini 
qurmuşsa, özünü yenidən yaratma, kimli-
yini axtarma kimi fundamental faktorları 
necə yenidən müəyyən edə bilər" Onda 
onun qurduğu dövlətin sahibləri kimlərdir" 

Bunlar mövzu ilə bağlı fundamental 
suallardır və dünyanın hər bir xalqı onlara 
cavab axtarışı ilə məşğul olmuşlar və indi 
də olurlar. Burada fərq konkret söhbətin 
hansı xalqdan getdiyi və onun tarixən top-
ladığı təcrübə ilə əlaqəlidir. 

Belə alınır ki, bir xalq dövlətini qurub-
sa, onun çətiri altında dövlətə sahib olmaq 
üçün bütün keyfiyyətlərə malikdir. Əks 
halda, həmin dövlət ya qondarma olar, ya 
da kənardan asılı. 

Bundan başqa, tarix göstərir ki, müxtə-
lif xalqlar dövlət qurmaqla millətləşmək 
prosesinə fərqli şərtlər altında nail olurlar. 
Məsələn, ingilislər millət olmaqdan dövlət 
olmağa keçmişlər, almanlar və ya italyan-
lar isə, əksinə, dövlət olaraq millətləşmiş-
lər. 

Başqa tərəfdən, müasir müstəqil döv-
lətlər dövlətçilik ənənəsi adlanan və cə-
miyyətin tarixi aspektdə siyasi, geosiyasi, 
mədəni, demoqrafik, etnik, mənəvi-əxlaqi 

kimi sferalarının qarşılıqlı münasibətləri-
nin çağdaş zaman-məkan özəlliyi daxilin-
də praktiki proyeksiyasını gerçək kollektiv 
mövcudolma fəlsəfəsindən kənarda real-
laşdıra bilməz. 

Vurğulanan iki səbəbə görə müstəqil 
dövləti olan qövmün indi özünü yenidən 
yaratmaq kimi bir prosesə ehtiyacı olma-
malıdır. Söhbət ancaq, cəmiyyət miqyasın-
da “özünütəftiş”dən gedə bilər. 

Bu prizmada ikinci mühüm məqamı da 
vurğulamaq gərəkdir. 

³gzünütəftiş´in siyasi və 
ideoloMi hüdudları 

Belə alınır ki, müstəqil dövlətini yarat-
mış cəmiyyətin kollektiv mahiyyət olaraq 
siyasi-ideoloji və mənəvi-əxlaqi konteks-
tlərdə “özünüyaratmaq” kimi bir prosesə 
girişməsi, reallıqda özünüməhvdir� Bu cə-
miyyət özünü təftiş etməklə hər bir tarixi 
mərhələdə kökü, təməli, baza müəyyənedi-
ci faktorları saxlamaqla çağdaşlığa uyğun 
yeniləşə bilər və hətta bu, bir zərurətdir. 
Həmin anlamda “özünütəftiş” seçim deyil-
dir – toplumun özünüdərkinin dövlətçilik 
və birgəyaşam kriteriyaları baxımından ol-
duqca əhəmiyyətli tələbdir. 

Vurğuldağımız bağlılıqda 2 mühüm 
faktorun təmin olunması şərtinin üzərində 
dayanaq.

Birincisi, “özünütəftiş” həmişə toplu-
mun siyasi sərhədlərini dövlətçilik məna-
feyi çərçivəsində müəyyən etməli və onu 
ictimai şüurda aktuallaşdırmalıdır. Bu o 
deməkdir ki, cəmiyyətin özünü təftiş et-
məsi daim milli maraqlar və müstəqil döv-
lətçilik hüdudlarını fəaliyyətinin fonunda 
“vizyonlaşdırmalı”, yəni kollektiv siyasi 
baxışın legitimliyini “görməli”dir. Bu hü-
dudların aşılması birbaşa dövlətçiliyə qəsd 
faktoru kimi qəbul edilməlidir. 

Burada mühüm olanı ondan ibarətdir 
ki, bunu cəmiyyətin özü hakimiyyətin tə-
siri olmadan dərk etməsi gərəkdir. Çünki 
siyasi hakimiyyətin hər hansı təsiri dərhal 
fərqli anlamlarda təxribat yaratmaq ha-
disəsi kimi hallandırıla bilər. Cəmiyyətin 
özünün həmin məqamı anlaması isə həm 
də onun siyasi yetkinlik əlaməti olaraq 
əhəmiyyət kəsb edir. 

İkincisi, “özünütəftiş” cəmiyyəti milli 
ideya və milli ideologiyadan saptırmama-
lıdır. Bu baxımdan özünütənqid müəyyən 
ideya sərhədlərinə malik olmalıdır. Onun 
son məqsədində cəmiyyətin bütövlüyünə, 
kimliyinə, ideya hədəflərinə zərər verə 
biləcək məqamların qalıcı olmasına imkan 
vermək olmaz. 

Burada onu nəzərə alaq ki, kənardan 
daim məhz vurğuladığımız son tezisdə ifa-
də edilən məzmuna qarşı təsirlər olur. Bunu 
indi Azərbaycan cəmiyyəti nümunəsində də 
görürük. Azərbaycan Prezidenti çox müxtə-
lif kontekstlərdə, əslində bu barədə çox 
xəbərdarlıqlar etmişdir. Dövlət başçısının 
“Biz çox böyük daşları yerindən oynatmı-
şıq” kəlamı artıq fəaliyyət kodlarından bi-
rinə çevrilmişdir. 2024-cü ildə keçirilmiş 
2-ci Şuşa Qlobal Media Forumunun möv-
zusunun “Yalan məlumatların ifşası� Dezin-
formasiyaya qarşı mübarizə” adlandırılması 
həmin baxımdan heç də təsadüfi deyildi. 
Verilən suala cavabında yalan məlumatlar 
və dezinformasiya barədə dövlət başçısının 
cavabı çox əlamətdardır. Prezident İlham 
Əliyev demişdi� “Təəssüflər olsun ki, bu 
gün dünyada baş verənlər məhz bu mövzu-
nun bir növ qurbanına çevrilibdir. Təəssüf 
ki, bu, bizim artıq həyat tərzimizin bir his-
səsinə çevrilibdir. Bəzən biz təəccüblənirik 
ki, Azərbaycan haqqında beynəlxalq me-
diada yayılan məlumatlar həqiqətə uyğun 
olmur - yəni, faktların manipulyasiyası, 
yanlış narrativlər”...Bu, təkcə ölkənin nü-
fuzunu ləkələmir. Bu, ölkənin biznes po-
tensialını, sərmayə imkanlarını azaldır. Bu, 
beynəlxalq ictimaiyyətin əsas məsələlərdən 
diqqətini yayındırır və tamamilə qeyri-rea-
list ssenarilər üzərinə yönəldir”.

Ölkə rəhbəri Andiçmə mərasimindəki 
nitqində məsələnin gənclərin mənəvi-əx-
laqi dəyərlərinin qorunması aspektində 
aktuallığı xüsusi vurğulmışdır. Azərbaycan 
Prezidenti ifadə etmişdir� “Biz elə bir gənc 
nəsil yetişdirməliyik ki, onlar da daim bi-
zim kimi milli ənənələrə, milli-mənəvi 
dəyərlərə sadiq olsunlar, onların beyinlə-
ri saf olsun. Heç kim onların beyinlərini 

zəhərləmək istəyəndə uğura nail olma-
sın...”.

Prezident İlham Əliyev bu məsələnin 
konkret əsas tərkib hissələrini də açmışdır. 
Dövlət başçısı ifadə etmişdir� “...burada...
ilk növbədə, ailə tərbiyəsi ön plana çıxır. 
Xoşbəxtlikdən Azərbaycan ailəsi sağlam 
ailədir, ənənələr, milli dəyərlər üzərində 
qurulan ailədir. Ailə tərbiyəsi hər bir gənc 
üçün, hər bir uşaq üçün əsas tərbiyədir”.

Deməli, azərbaycanlılar bütün hal-
larda cəmiyyətin ailə sütununu möhkəm-
ləndirməlidirlər. Onda bunun digər tərəfi 
də yüksək səviyyədə diqqətə alınmalıdır� 
Azərbaycanda ailə nümunəsinin zəiflədil-
məsinə yönəldilmiş hər hansı informasi-
yaya qarşı qətiyyətlə mübarizə aparmaq 
gərəkdir. Ailəyə qarşı hər hansı qəsd, adını 
nə qoysalar da, toplumun psixologiyası və 
şüuru tərəfindən qətiyyətlə rədd edilməli-
dir. Bunun təməli isə konkret olaraq hər bir 
ailədəki tərbiyədə qoyulmalıdır. 

Bu da kifayət etmir, çünki “ikinci yerdə 
məktəb tərbiyəsidir və belə müzə൵ər gənc-
lərimizin yetişdirilməsində də Azərbaycan 
məktəbinin çox böyük rolu vardır” (Prezi-
dent İlham Əliyev). 

Bütün bunlardan dövlət başçısı əldə et-
diyi çox əhəmiyyətli qənaətini ifadə etmiş-
dir. Prezident İlham Əliyev demişdir� “Bü-
tövlükdə milli-mənəvi dəyərlərə gəldikdə, 
bu, bizim cəmiyyətimizin əsasıdır və bu, 
sarsılmaz varlıqdır, sarsılmaz dəyərdir və 
bunu sarsılmaz etmək bizim əlimizdədir. 
Çünki burada hər hansı bir kənar qüvvə 
öz çirkin niyyətlərinə çatsa, o zaman bi-
zim ciddi problemlərimiz olacaq. Ona görə 
gənclərimizin milli ruhda tərbiyə edilməsi, 
ənənəvi dəyərlər əsasında tərbiyə edilmə-
si, dırnaqarası mütərəqqi və yad dəyərlərin 
tamamilə cəmiyyətimizdən silinməsi - bu 
vəzifə bizim hamımızın qarşısında durur, 
hər bir ailə qarşısında durur və dövlət qar-
şısında durur”. 

Beləliklə, iki mühüm məqamı bugün-
kü Azərbaycan cəmiyyətində müşahidə 
edilən və əsasən mənəvi, ideoloji, mədəni 
və əxlaqi xarakterli məsələlərə aid olan ha-
disələr kontekstində vurğulaya bilərik. 

Birincisi, dezinformasiyalara qarşı “əl-
bəttə ki, dövlət siyasəti də aparılır və apa-
rılacaq”. 

İkincisi, “eyni zamanda, dediyim kimi, 
bütün cəmiyyət burada həmrəy olmalıdır 
və biz bu həmrəyliyi görürük” (Prezident 
İlham Əliyev). 

.ənar təsirlərin fonu
Aydın görünür ki, Azərbaycan siyasi 

hakimiyyəti mövcud vəziyyəti dərindən 
anlayır və ona qarşı mövqeyi birmənalıdır. 
Ancaq nəzərə almaq gərəkdir ki, indi regio-
nal və qlobal miqyasda geosiyasi dinamika 
elədir ki, təsir vektorları da tez-tez dəyişə 
və ya yeni məzmunda təqdim edilə bilərlər. 
Bu da insanları zaman-zaman çaşdırır. 

Bir sıra hallarda milli mövzu fərqli bu-
caq altında elə təqdim edilir ki, o, təbii olan 
müsbət təsirin əvəzinə, mənfi təsir göstərir. 
O mənada ki, sadə insanları öz cəmiyyəti 
və dövlət haqqında yanlış mövqeyə təhrik 
edir. Başqalarının maraqları, ümumiyyət-
lə, demokratiya, insan haqları və ya sivil-
ləşmək kimi qələmə verilir. Bu prosesin 
konkret faktları haqqında bəhs edəcəyik. 

Onu vurğulayaq ki, bütövlükdə sistem-
li və davamlı xarakter daşıyan həmin po-
zucu təsirlərin cəmiyyətin mənəvi-mədəni 
və ideoloji həyatına praktiki təsir etməməsi 
üçün ciddi çalışılmalıdır. 

Özlüyündə milli maraqlar sferasına 
birbaşa aidiyyatı olan məqamların müza-
kirəsi də obyektiv və ciddi elmi əsaslarla 
aparılmalıdır. Hər hansı populist davranış 
dolayısı ilə kənar qüvvələrin maraqlarına 
xidmət edir. Həmin kontekstdə son zaman-
lar intensivləşən milli kimlik məsələsi çox 
həssas mövzu olaraq qəbul edilməlidir. Bir 
tərəfdən, hər zaman bu mövzu aktualdır, 
digər tərəfdən, artıq müstəqil dövləti olan 
millətin kimliyini “təftiş”in sərhədləri necə 
müəyyənləşməlidir" Bu baxımdan “azər”, 
yoxsa “azəri” ilə bağlı mübahisələr nə 
dərəcədə konstruktiv işdir" 

�ardı Yar�

)�zuli QU R B A N O V ,  
;Q-nin analitiki,  

IəlsəIə elmləri doktoru 

Macarıstan da daxil olmaqla, Avropa İttifaqına �Aİ� üzv 2� dövlət Er-
mənistana Avropa 6ülh Fondundan �A6F� 20 milyon avro yardım ayrılma-
sını təsdiqləyib. Bu barədə ³Azadlıq´ radiosunun erməni xidməti �³Azatut-
yun´� məlumat yayıb.

Avropa Sülh Fondunun 
sülhə qarşı yürüşü

Qeyd edək ki, Ermənistan fonda yar-
dım üçün müraciət etsə də, Budapeşt onu 
bloklayıb. Daha sonra Macarıstan ASF 
çərçivəsində Ermənistana vəsait ayrılma-
sına razılıq verib. Bu, Ermənistanın qu-
rumdan ikinci dəfə dəstək alması demək-
dir. Birinci dəfə 10 milyon ayrılıb. Bu dəfə 
məbləğ ikiqat artırılıb və prioritet Ermə-
nistanın müdafiə qabiliyyətini gücləndir-
mək – logistika və tibbi avadanlıq, eləcə 
də zəruri texniki təlim təmin etməkdir. 
Vəsait növbəti 35 ay üçün nəzərdə tutulub.

ASF-nin birtərəfli addımları Bakıda 
haqlı etirazın yaranmasına səbəb olub. 
Prezident İlham Əliyev bununla bağlı 
Azərbaycan tərəfinin narazılığını dəfələrlə 
dilə gətirib. Dövlətimizin başçısı 2025-ci 
il martın 13-də “Dünya düzəninin yenidən 
düşünülməsi� Çağırışların fürsətə çevril-
məsi” mövzusunda XII Qlobal Bakı Fo-
rumundakı çıxışında bu barədə bildirib� 
“Onların Ermənistanı təchiz etdiyi məh-
vedici silahlar bizə qarşı yönəlir. Bu gün 
başqa yerdə lazım ola biləcək “Sezar” ha-
ubitsaları Ermənistana göndərilir. Əslində, 
Avropa İttifaqının kəşfiyyat missiyası olan 
dırnaqarası Avropa monitorinq missiyası 
gecə-gündüz casus kimi sərhədlərimiz-
də dayanır və baxırlar ki, bəlkə haradan, 
bir yerdən girə bilsinlər. Bizim də həmin 
dırnaqarası monitorinq missiyası barədə 
kifayət qədər kəşfiyyat məlumatımız var. 
Avropanın Sülh Fondu milyonlarla dolla-
rı Ermənistanı silahlandırmaq üçün ona 

verir. Bəli, onlar deyir ki, bu pul qeyri- 
məhvedici hərbi qurğular üçündür. Birin-
cisi, bunu kim yoxlaya bilər" İkincisi, siz 
onlara 10 milyon verirsiniz və sonra isə 
digər 10 milyon planlaşdırılır. Beləliklə, 
Ermənistana silah almaq üçün pula qənaət 
imkanı yaranır. Nəinki Fransa onlara məh-
vedici silahlar göndərir. Onda onlar bunu 
niyə edir" Onlar nəyə hazırlaşır" Əgər sülh 
istəyirlərsə, buna ehtiyac yoxdur. Dəfələr-
lə biz bu məsələni erməni nümayəndələri-
nin və onların Brüsseldəki yeni ağalarının 
qarşısında qaldırmışıq. Çünki onlar indi 
böyük qardaşını dəyişiblər. Bu gün bu, 
Brüsseldir. Prezident Trampın qələbəsinə 
qədər bu, Dövlət Departamenti, USAID 
idi”.

Xarici işlər naziri Ceyhun Bayramov 
isə 2025-ci il dekabrın 26-da ilin yekun-
larına dair keçirdiyi mətbuat konfransında 
bildirmişdi ki, Avropa Sülh Fondu Ermə-
nistana yardım ayırırsa, eyni məbləğdə 
yardımın Azərbaycana da ayrılması va-
cibdir. Onun sözlərinə görə, ASF ilə bağlı 
məsələ müəyyən müddət əvvəl qaldırılıb� 
“Çünki onlar Ermənistana maliyyə ayırır-
dılar. Bu çərçivədə Azərbaycana da yar-
dım ayrılması məsələsini qaldıran ölkələr 
arasında Macarıstan ən fəal mövqe tutan 
dövlət idi. Nəticədə digər qurumlardan 
Azərbaycana minatəmizləmə fəaliyyəti 
üçün 10 milyon avro məbləğində yardımın 
ayrılması barədə qərar qəbul olunmuşdu”.

XİN başçısı adı çəkilən fondun Ermə-
nistana 20 milyon avro məbləğində yardım 
ayırma təşəbbüsü barədə də məlumatlı ol-
duqlarını vurğulamışdı� “Eyni məbləğin 
Azərbaycana da ayrılması barədə məsələ 
qaldırırıq. Belə maliyyə dəstəyi Ermə-
nistana edilirsə, eyni məbləğdə yardımın 
Azərbaycana da göstərilməsi vacibdir”.


 
 

Qeyd etmək lazımdır ki, Sülh Fondu 

adı altında Ermənistana növbəti maliyyə 
dəstəyinin ayrılması ilk baxışda humani-
tar və texniki yardım kimi təqdim olunur. 
Rəsmi izahata görə, ayrılan vəsait Ermə-
nistanın müdafiə qabiliyyətinin güclən-
dirilməsinə, logistika, tibbi təminat və 
texniki təlimlərə yönəldiləcək. Lakin böl-
gənin son illərdəki təhlükəsizlik reallıq-
ları fonunda bu qərar sülhə deyil, əksinə, 
qarşıdurma yaratmaq planına xidmət edir. 
Çünki Cənubi Qafqazda postmünaqişə 
dövrünün əsas çağırışı silahlanma deyil, 
etimadın qurulması, kommunikasiyaların 

açılması və siyasi dialoqun dərinləşdiril-
məsidir. Bu mərhələdə tərəflərdən birinin 
“müdafiə qabiliyyətinin artırılması” adı 
altında maliyyələşdirilməsi balansı pozan 
addım kimi görünür. 

Avropa İttifaqı uzun illər bölgədə va-
sitəçi roluna iddialı olub, sülh çağırışları 
edib, indi isə qarşılıqlı etimad tədbirlərinin 
vacibliyini vurğulayır. Lakin paralel şəkil-
də hərbi komponenti olan fondlar vasitə-
silə bir tərəfi gücləndirmək bu ritorikanı 
sual altına salır. Sülh yalnız bəyanatlarla 
deyil, ardıcıl və neytral siyasətlə müm-
kündür. Əks halda “sülh fondu” anlayışı 
öz mahiyyətini itirir və siyasi alətə çevrilir.

Xüsusilə diqqəti cəlb edən məqam on-
dan ibarətdir ki, vəsaitin ayrılması uzun 
müddəti – 2 il 11 ayı əhatə edir. Bu isə 
Ermənistanın gələcək təhlükəsizlik stra-
tegiyasının kənardan maliyyələşdirilməsi 
deməkdir. Bu yanaşma regionda revanşist 
düşüncələri stimullaşdıra, kompromisə 
meyli zəiflədə və danışıqlar prosesini 
müəyyən mənada arxa plana ata bilər. 
Yaddan çıxarmaq olmaz ki, müharibədən 
çıxmış cəmiyyətlər üçün əsas prioritet si-
lahlanma yox, bərpa və barışıqdır. Əgər 
beynəlxalq aktorlar həqiqətən sülh və sa-
bitlik istəyirlərsə, diqqəti sərhədlərin deli-
mitasiyası, kommunikasiyaların açılması, 
humanitar əməkdaşlıq və iqtisadi inteqra-
siyaya yönəltməlidirlər. Müdafiə qabiliy-
yətinin gücləndirilməsi isə bu mərhələdə 
yanlış siqnaldır.

Yeri gəlmişkən, Avropa İttifaqının Er-
mənistandakı müşahidə missiyası region-
da etimadın möhkəmləndirilməsi məqsədi 
ilə təqdim olunsa da, onun fəaliyyəti ilk 
gündən ciddi suallar doğurur. Missiyanın 
mandatı rəsmi olaraq mülki xarakter da-
şısa da, onun praktik fəaliyyəti və siyasi 
fonu bu iddialarla üst-üstə düşmür. EU-
MA-nın fəaliyyəti faktiki olaraq bölgədə 
yeni siyasi xətt yaradır və Ermənistanın 
təhlükəsizlik tezislərini beynəlxalq sə-
viyyədə möhkəmləndirməyə xidmət edir. 
Bu isə sülh gündəliyinə yox, qarşıdurma 
psixologiyasının qorunmasına töhfə verir. 
Postmünaqişə mərhələsində əsas ehtiyac 
yeni missiyalar deyil, qarşılıqlı etimad 
və birbaşa dialoqdur. EUMA isə mövcud 
formatda bu məqsədlərə yaxınlaşmaq əvə-
zinə, regionda əlavə sual işarələri yaradır.

Qeyd etdiyimiz kimi, bu məsələ ölkə-
mizdə haqlı etirazla qarşılanıb. Rəsmi 
Bakı bu qərarı bölgədə formalaşmaqda 
olan həssas balansı pozan, sülh prosesinə 
xidmət etməyən addım kimi qiymətlən-
dirir. Azərbaycanın etirazının əsasında 
emosional yanaşma yox, konkret siyasi və 
təhlükəsizlik arqumentləri dayanır. Çünki 
rəsmi Bakı postmünaqişə mərhələsində 
ardıcıl şəkildə sülh gündəliyini irəli sürür, 
normallaşma, kommunikasiyaların açıl-
ması və hüquqi çərçivədə münasibətlərin 
tənzimlənməsi istiqamətində təşəbbüslər 
göstərir. Belə bir şəraitdə tərəflərdən biri-
nin müdafiə imkanlarının xarici maliyyə 
hesabına gücləndirilməsi sülh mühitinə 
uyğun gəlmir. Bu cür dəstək İrəvanda təh-
lükəsizlik illüziyası yaradır və konstruk-
tiv kompromislərə marağı azaldır. Rəsmi 
Bakı açıq şəkildə bildirir ki, bölgədə da-
vamlı sülh silahlanma yolu ilə yox, siya-
si iradə və qarşılıqlı öhdəliklər əsasında 
mümkündür. Ermənistanın real təhlükə-
sizlik ehtiyacı xarici maliyyə paketlərində 
deyil, region dövlətləri ilə münasibətlərin 
normallaşmasındadır. Əks yanaşma isə 
yeni gərginlik risklərini artırır. Nəticə eti-
barilə, Avropa İttifaqının bu addımı bölgə-
də sülhə xidmət edən təşəbbüs kimi yox, 
ziddiyyətli və riskli qərar kimi qiymətlən-
dirilməlidir. Cənubi Qafqazın sabitliyə eh-
tiyacı var, yeni hərbi balans axtarışlarına 
yox. Sülh fondu isə adında daşıdığı mis-
siyadan fərqli olaraq, sülhə aparan yolu 
daraldır.

